
Vendim i Këshillit të Mediave të Shkruara të Kosovës ndaj 

ankesës së Prima Tobbacco LLC përfaqësuar nga Shoqëria e 

Avokatëve SCLR Partners ShPK kundër portalit Arbresh.info  

 

 

Këshilli i Mediave të Shkruara të Kosovës në mbledhjen e 

tij të mbajtur më 10 prill 2019, shqyrtoi ankesën e Prima 

Tobbacco LLC përfaqësuar nga Shoqëria e Avokatëve SCLR 

Partners ShPK kundër portalit Arbresh.info lidhur me 

artikullin “Winston futet ilegalisht në tregun e Kosovës” 

publikuar më 7 mars 2019, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  

 

 

 



 

 

 

 

A R S Y E T I M I 

 

 

Ankuesi pretendon që media ka publikuar shkrimin i cili më 

parë ka qenë i shkruar në Kallxo.com dhe se shkrimi është 

në pronësi të tyre. Ankuesi pretendon që media ka publikuar 

shkrimin “Winston futet ilegalisht në tregun e Kosovës” të 

datë 7 mars 2019, me çka sipas ankuesit është shkelur Kodi 

i Mediave të Shkruara Kreu II pika 5 e tij.  

 

Në anën tjetër Arbresh.info përmes një shkrese (Përgjigje 

në ankesë) ka deklaruar dhe pretenduar se në asnjë nga 

pikat e paraqitura nga ankuesi nuk kanë bazë dhe janë të pa 

argumentuara.  

 

Lajmi është shkruar në gazetën online dhe objekt i kësaj 

ankese është tekst i shkruar, e që rrjedhimisht ankesa 

është e lejueshme për trajtim dhe e afatshme.  

 

Pas shqyrtimit të ankesës dhe leximit të artikullit, KMShK 

gjen se ankesa është e bazuar për shkak se ankuesi ka të 

drejtën e plotë në pretendimin e tij se kemi shmangie nga e 

vërteta pasi që media Arbresh.info me asnjë fakt nuk e 

dëshmon atë që shkruhet në artikull. Madje edhe në 

përgjigjen e saj media e konfirmon se kanë kontaktuar me 

institucionet dhe meqë nuk ju kanë konfirmuar atëherë kanë 

publikuar shkrimin. Mediat duhet të kenë kujdes të shtuar 

dhe të japin afatin e mjaftueshëm kohor dhe të insistojnë 

në përgjigjen zyrtare qoftë nga institucionet apo edhe nga 

personat e prekur me shkrim. Media nuk mundet që gjithë 

shkrimin e saj ta bazoj në burime thëne të cilat nuk i 

konfirmon askush.  

 

KMShK miratoi këtë ankesë për shkelje të Kreut II 

(Raportimi i së vërtetës). 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


